
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ և ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1.  ՀՀ ֆինանսների նախարարություն

	01/34-1/10468-2024

	ՀՀ ֆինանսների նախարարությունը ՀՀ ներքին գործերի նախարարության կողմից ս.թ. հուլիսի 18-ի N 43/6/118725-24 գրությամբ ներկայացված՝ «Հայաստանի Հանրապետության 2024 թվականի պետական բյուջեի մասին» օրենքում վերաբաշխում, փոփոխություններ, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում է հետևյալը.
Նախագծով առաջարկվում է ՀՀ պետական բյուջեի եկամուտների ավելացման հաշվին ՀՀ ՆԳՆ «1234» ծրագրի «11006․ Անձի անհատական տվյալների, քաղաքացիության և հաշվառման վերաբերյալ տեղեկությունների ստացման, տրամադրման և փոխանակման ծառայությունների մատուցում, ճամփորդական փաստաթղթերում կենսաչափական տեխնոլոգիաների ներդրում, միգրացիոն քաղաքականության մշակում և իրականացում» միջոցառմանն ուղղել  108,300.0 հազար դրամ՝ 150 000 հատ նույնականացման քարտ ձեռք բերելու նպատակով:


Նախագծի ընդունումը հիմնավորող փաստաթղթի համաձայն՝ առաջարկվում է վերը նշված  նույնականացման քարտերը ձեռք  բերել «Գնումների մասին» ՀՀ օրենքի (այսուհետ՝ Օրենք) 23-րդ հոդվածի 1-ին մասի 2-րդ կետի հիմքով:

ՀՀ կառավարության 04/05/2017թ. N 526-Ն որոշմամբ հաստատված կարգի 21-րդ կետի 1-ին ենթակետի դ պարբերության համաձայն, եթե  գնումն իրականացվում է  Օրենքի վերոնշյալ նորմի հիմքով, ապա հրատապ եղանակով մեկ անձից գնումների կատարման վերաբերյալ որոշումը ընդունում է պատվիրատուն՝ առանց ՀՀ կառավարության կողմից թույտվությունը ստանալու հանգամանքի: Ենթադրվում է, որ Նախագծի ընդունումը հիմնավորող փաստաթղթում պետք է նշվի, որ  նման որոշում պատվիրատուն արդեն իսկ կայացրել է և Նախագծով ակնկալում է ֆինանսական միջոցների հատկացում՝ կարիքի բավարարման նպատակով:

1. Ելնելով վերոգրյալից՝ առաջարկում ենք Նախագծի հավելված  N 7-ի գնումների պլանի 22451100 անձնագրեր ԳՄԱ կոդով գնման առարկայի տողի Գնման ձևը սյունակում նշված ՄԱ բառը փոխարինել ՀՄԱ բառով:  
Անդրադառնալով Նախագծի տեխնիկական մասին՝ առաջարկում ենք.

2. Նախագծի N 1 Հավելվածում  «Եկամուտների գծով» տողում «(108,300.0)» թիվը  փոխարինել  «108,300.0» թվով,  
3.  Նախագծի N 2 հավելվածում «Այլ եկամուտներ» բառերը փոխարինել «Հարկային եկամուտներ և պետական տուրքեր» բառերով,

4. Նախագիծը համալրել նոր հավելվածով՝ «ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ N 6  ՀԱՎԵԼՎԱԾՈՒՄ ԿԱՏԱՐՎՈՂ ՓՈՓՈԽՈՒԹՅՈՒՆՆԵՐԸ ԵՎ ԼՐԱՑՈՒՄՆԵՐԸ» վերնագրով՝ արտացոլելով ՀՀ կառավարության 2023 թվականի դեկտեմբերի 28-ի N 2323-Ն որոշման N 6  հավելվածի 8-րդ կետի 8.1 ենթակետում կատարվող փոփոխությունները:

